
CLUBE DE CIENCIA

1. INTRODUCCION:
No momento en que se publicou a convocatoria no programa piloto de innovacion
educativa “Club de Ciencia” no noso centro, o CPI de Atios, tivemos claro que queriamos
participar. Habia moitas boas e poderosas razéns para intentalo pois levamos xa algun
tempo reflexionando sobre a educacion STEM e as vocacions cientificas.
Ao STEM (estudio de diversas areas da ciencia, da tecnoloxia, da inxenieria e das
matematicas), tamén lle engadimos o0 A, convertindo o acrénimo en STEAM, engadindolle
a area da Arte. Se lle botamos unha ollada a historia recente da nosa civilizacion, vemos
que a maioria dos cientificos e inventores do Renacemento eran tamén artistas (Da Vinci,
Copérnico, Galileo, Brahe...). Pero non so nesa época, hoxe en dia, calquera obra de
enxeneria require facer un plano da mesma ou un deseno 3D no que a as artes plasticas
xogan un papel fundamental.
Nos decidimos traballar todas as disciplinas STEAM de maneira multidisciplinar, seguindo
alguns estudios que indican que € a mellor maneira de introducir o STEAM nas aulas de
Educacién Primaria (Hill & Associates 2013). E precisamente nesta etapa educativa na
que resulta fundamental traballar nos ambitos cientificos cos nosos alumnos e
especialmente coas nosas alumnas. Observamos que na seguinte etapa educativa, na
ESO, o desinterese das rapazas adolescentes no estudo e participacion en proxectos
cientificos aumenta notablemente. Co fin de invertir esta tendencia, o CPl de Atios
participa desde este curso escolar e por un periodo de tres anos, nun programa europeo
KA2, centrado na implementacion do STEAM. E o Clube de Ciencia supuxo un paso mais
para conseguir o obxectivo perseguido.
No Club de Ciencia participaron os dous cursos de Segundo de Educacién Primaria,
os dous Sextos e os 1° de ESO. Un total de 48 alumnos e alumnas. Pero quizais o mais
significativo non foi o numero senén que foi o xénero. Foron as nenas as que mais
participaron nesta actividade. Se ben este era un dos obxectivos principais, non podemos

negar que nos sorprendeu agradablemente este dato. Ainda que dende a escola tratamos

de promover o desenvolvemento integral das persoas, sen esquecer que debemos
superar as limitacidons sociais xeradas polo xénero, sabemos que féra do ambiente
educativo os nosos alumnos e alumnas, estan sometidos a esa presion. Isto pode
constituir un pasifio mais neste longo camifio que temos por percorrer.

Para desefiar as actividades desenvolvidas, partimos da metodoloxia ABP coa que os
alumnos e alumnas participantes estan acostumados a traballar e a organizacion por
grupos de traballo cooperativos. Na metodoloxia basada en proxectos, son os alumnos os
gue se converten en protagonistas e, ao mesmo tempo, permitenos aos profesores facer
unha seleccién e organizacién de contidos adaptados a eles, a anticipacion das accioéns, o
establecemento de tempos e espazos e o control do proceso e dos resultados.

Todo este conxunto de accions estan dirixidas a traballar na zona de desenvolmento
proximo (Vygotski), isto é, a distancia entre o nivel de desenvolvemento afectivo do
alumno/a (o que é capaz de facer por si s0) e o seu nivel de desenvolvemento potencial

(o que seria capaz de facer coa axuda dun adulto ou dun compafieiro mais capaz).
Pero...como traballamos?

Unha das primeiras decision que tivemos que tomar foi concretar a estratexia
metodoloxica coa que iamos traballar as areas cientificas con rapaces e rapazas
pequenos. Nos sabiamos que os pais e nais dos nosos alumnos/as estaban dispostos a
colaborar no Club e decidimos aproveitar esa axuda extra en beneficio dos alumnos/as,
pois varios adultos podian realizar as tarefas de “expertos” en cada grupo cooperativo.
Deste xeito xa tivemos a organizacion e o control da xestion dos grupos, realizada. Agora
tocaba desefar a estratexia de traballo especifica. Foi a indagacion cientifica a escollida.
A INDAGACION na educacion cientifica pode ter distintos enfoques pero para nds,
aprender ciencia requeria una serie de actividades de ensinanza e aprendizaxe que
incluirian a analise de cuestidén cientificas a través do uso e do desenvolvemento de
numerosas actividades (identificacion de variables, propostas, planificacion e realizacion
de experimentos, interpretacion dos datos), o desenvolvemento de explicaciéns usando
evidencias e a extraccion de resultados. Tratabase dunha estratexia que procuraria a

construcion da aprendizaxe a partir da interaccién do alumnado cos obxectos do medio

ambiente que os estimulan, despertan a sua curiosidade, fomentan o desenvolvemento de
pensamentos de orde superior e a resolucion de problemas.

Como o concretamos?

A indagacion cientifica partiria de formular un problema dunha das areas STEAM, por
exemplo enxefaria, para traballar un contido de ciencia. A continuacion levariamos a cabo
unha indagacién guiada na que os alumnos empregan instrumentos e dispositivos
(tecnoloxia) para desefar e realizar experimentos e rexistran e interpretan datos
(matematicas) seguindo as pautas marcadas. Toda esta indagacion guiada servira ao
alumnado como modelo de traballo. Despois xurdira a indagacion aberta, o debate sobre
a indagaciéon guiada e a proposta de novas preguntas investigables que seran necesarias
para resolver o problema inicial (hipéteses, rexistro de datos). Deste xeito os alumnos/as
0s propofien as suas indagacidons abertas tendo como apoio as referencias estandar da
indagacion guiada. Isto permite explorar de maneira mais didactica os contidos que se
deben traballar.

Pero todo este traballo s6 se puido iniciar nestes escasos meses de andaina do noso Club
de Ciencia. De momento os nosos alumnos e alumnas so traballaron coa indagacion
guiada. Non houbo tempo para mais. Temos que recordar aqui que 0 noso centro foi un
dos afectados polo temporal sufrido na nosa comunidade ao final de abril. Sufrimos graves
desperfectos estructurais nos distintos edificios do centro que nos deixaron sen clase
durante dous dias completos e sen actividades extrescolares e actividades polas tardes,
durante tres semanas mais. Todo estes atrancos provocaron que o noso Club non seguira
o ritmo previsto nun principio, a demora foi inevitable. Ainda asi o traballo realizado
cremos que mostra claramente que os obxectivos previstos foron cumpridos ainda que
nos gostaria terlles adicado mais tempo. De todos xeitos, xa estan asentadas as bases do
traballo desefiado. Para o seguinte curso o noso Club xa podera traballar ambas fases da
indagacion cientifica.

Algo que tamén convén destacar € que o Club foi unha actividade na que participaron
outros cursos do CPI de Atios ainda que realizando traballos puntuais que permitiron pér

en marcha esta actividade e o traballo colaborativo. Asi dende o Departamento de

Plastica promoveuse un concurso para o desefio do logo do noso Club de Ciencias.

Por outra banda, os alumnos e alumnas de 4° da ESO, na clase de informatica desefaron

a apariencia do noso blogue https://clubecienciaatios.blogspot.com.es/ .

Os alumnos e alumnas estiveron traballando na interfaz do blogue para que fora de

acceso doado, intuitiva, agradable a vista e cunha carga visual sinxela.

2. PROFESORADO PARTICIPANTE

Para a posta en marcha deste Club de Ciencia do CPI de Atios contamos cun equipo de

profesores que desempenaron distintas tarefas de organizacion, xestién e docencia dentro
do Club.

Esta é a relacion de profesorado implicado:

Cristina Soto Fernandez, DNI 32655424R, coordinadora do Clube de Ciencia e
docente.

Maria de los Reyes Montero Vale,DNI 32653008T, docente e Community
Manager do Club, esto é, xestion das actividades de visibilizacion nas redes sociais

(web do CPI de Atios, twitter, Facebook, Instagram, Google+...) e no entorno web

dos experimentos realizados.

Ana Isabel Diaz Cartelle, DNI 32654814N, como docente e encargada da
busqueda activa e seleccion de actividades axeitadas para a realizacion dos
experimentos de sexto de Educacion Primaria.

Ana Maria Ramos Montero, DNI 32635994Y, como docente e encargada da
xestion e compra de materias necesarios para a realizacién dos experimentos.
Laura Adela Fernandez Blanco, DNI 32679645A, como docente e encargada da
busqueda activa e seleccidon de actividades axeitadas para a realizacion dos

experimentos de Segundo de Educacién Primaria.

3. DESCRIPCION DOS EXPERIMENTOS REALIZADOS

Os experimentos levaronse a cabo todos os martes pola tarde da seguinte maneira:

As actividades iniciaronse o 18 de abril de 2017 e rematou o Primeira semana do mes de
xufio de 2017.

Segundo de Educacion Primaria:

Martes pola tarde de 16:00h a 17:00h.

Traballamos nas aulas de 2°.

Sexto de Educacion Primaria e 1° ESO:
Martes de 16:30h a 17:30h.

Traballamos no Laboratorio.

A continuacidon mostramos un resumo de cada unha das actividades levada a cabo
durante estes meses, ainda que recomendamos visitar o noso blogue

https://clubecienciaatios.blogspot.com.es/ donde se poden ver con mais detalle cada un dos

experimentos realizados.

01.-Familiarizacion co material de laboratorio;

O alumnado cofieceu e debuxou por primeira vez, unha probeta graduada, un matraz, un
embudo, unha espatula, un vaso de precipitados, unha balanza, unha placa petri.....

Aprenderon a tarar a balanza e cofieceron a precision na medida da balanza.

Experimento 1.- A ciencia dos volcans (reaccions entre acido e base)

O alumnado traballou conceptos de medida de masa (gramos) e medida de volume
(mililitros, centilitros). Manexou a balanza, entendendo o concepto de tarala cun obxecto
encima.

Investigaron sobre os tipos de volcans, as partes, como se forman, os desastres
causados polos volcans, cales son os mais cofiecidos, cales estan activos ...

Mediante este experimento, simularon a erupcion dun volcan coa reacciéon entre un

composto acido (vinagre) e un base (bicarbonato sddico).

Corfieceron a diferenza entre compostos acidos e basicos.

Experimento 2.-Inchar un globo sen soprar (reaccion acido-base, e liberacion de
C0O2)

Unha vez familiarizados co material de laboratorio, e cofiecendo as reaccidons entre o
vinagre e o bicarbonato, formulamos hipoteses, como por exemplo; se o COZ2 liberado
durante a reaccion entre estes elementos e xa que libera un gas, se este gas seria capaz

de hinchar un globo.

Experimento 3.-Introducir un ovo nunha botella na que non cabe (relaciéon entre a

temperatura e a presion)
As moléculas que compofien un gas estan en continuo movemento, este depende da

temperatura. A maior temperatura mais movemento e a menor temperatura mais lento.
Primeiro quentamos o aire de dentro da botella cuns mistos, e tapamos o envase co ovo
cocido sen cascara, canto os mistos se apagan por falta de osixeno, o aire do interior
arrefia e a presion diminue, succionando o ovo , debido a presién do aire do exterior.

Se desexamos quitar o ovo, deberemos aumentar a presion dentro da botella, para iso
pofiémola boca abaixo para que o ovo tape a saida, e situamos a botella baixo o grifo de

auga quente, asi aumentara a presion no interior e o ovo sera expulsado.

Experimento 4.- Liquidos non miscibles (concepto de densidade)

Mediante este experimento desexamos comprobar que os liquidos de diferentes
densidades flotan unhs enriba doutros, en capas, sen mesturarse.

Observamos que ao engadir distintos obxectos, estes distriblense segun a sua

densidades entre as capas dos liquidos.

Experimento 5.- Pila con liméns (Xeracion de corrente eléctrica por medios
quimicos)
Se as pilas comerciais producen enerxia eléctrica mediante métodos quimicos, nds
poderiamos simular no laboratorio unha pila(bateria) para demostrar que unha reaccion
quimica pode producir corrente eléctrica?
A estrutura basica dunha pila son os polos, bornes ou electrodos que seran as chapas de
cobre e cinc. Un deles (zinc) sera o anodo ou polo negativo(-), e o cobre sera o catodo ou
polo positivo (+), que seran introducidos nunha disolucion condutora da electricidade
(limén, pataca, laranxa ou auga salgada) que sera o chamado electrolito.
Tecnicamente:

1. Ocorre a oxidacion no anodo (zinc) Zn=2Zn2 + 2e- (libera electrons)

2. Produces a reducion no catodo , xa que se reducen os idns de hidroxeno presentes

no zume do limoén 2H+2e- = H2
A corrente producida cun sé limoén é insuficiente, por iso necesitamos conectar varios

liméns en serie.

A voltaxe tamén depende da acided dos liméns ou saturacion da auga salgada, e do

tamano das chapas.

Experimento 6.- Plastilina condutora (circuitos eléctricos: serie, paralelo,

cortocircuito)

Despois de comprobar que existen materiais que permiten o paso da corrente
eléctrica(condutores) e outros que non a deixan pasar (illantes). N6s poderiamos crear un
material que permita o paso da corrente eléctrica e que poidamos manipular e modificar?
Un material que os nenos podemos manipular facilmente é a plastilina, e darlle diferentes
formas.

Comprobamos tamén que a plastilifia comercial non conduce a electricidade (¢é illante)

Poderiamos ndés fabricar plastilina que conduza a corrente eléctrica?

Unha vez que temos a plastilina, podemos construir circuitos eléctricos sinxelos con ela.

Experimento 7.- A fonte (concepto de presion)

Queremos impulsar un liquido para que saia a través duhna pallina , sen utilizar unha
bomba que a impulse.

Poderiamos usar a presion do aire contido nun globo?

Ese aire seria capaz de impulsar a auga para que saia pola pallifa?

Comprobamos que os gases (aire) desprazanse de zonas de maior presion (interior do
globo) a zonas de menor presion (exterior ou botella)

Ao colocar o globo sobre a botella, o aire saira exercendo presién sobre a auga, e como
os dous non poden ocupar 0 mesmo espazo ,a auga é impulsada cara ao exterior, a través

da unica saida que e o burato da pallifia, debido a presion exercida polo aire do globo.

Experimento 8.- Foguete impulsado por CO2 (reacciéons quimicas con producién de

CO2 e concepto de presion)

Como temos visto nos experimentos anteriores, o bicarbonato reacciona co vinagre moi
rapidamente, liberando un gas (CO2).

Este gas poderia impulsar un foguete lixeiro?
Esta reaccion produce un gas o cal exercera unha gran presion sobre as paredes da
botella, intentando sair, e presionando o tapon, pois este é o lugar que menos resistencia
ofrece a presion.

Esta presidn sera quen de impulsar a botella (caracterizada coa forma dun foguete) na

direccion contraria a saida do gas?

Proxecto 9.- “Os pitinos” Incubar ovos fecundados

Este proxecto iniciouse ao principio de Club e buscaba reforzar o tema das diferentes

formas na que nacen os animais, neste caso as aves, tendo en conta ademais que no

entorno dos nosos alumnos e alumnas podian ver como se crian pitos. Causou moita
curiosidade saber como se fecundaban os ovos, de onde saian os pitos, por que non
saian pitos de todos os ovos fecundados e como cunha incubadora podiamos criar pitos

na aula.

4. VISIBILIZACION DAS ACTIVIDADES REALIZADAS

No momento en que puxemos en marcha o Club de Ciencias, abrimos un blogue no que

fomos subindo todas as actividades e accidns realizadas no Club. A finalidade do blogue
era, por una banda, dar visibilidade as distintas actividades , ser un referente de posibles
novidades de cambios de datas, e por outra deixar constancia das investigacions feitas e
as experimentaciéns seguindo sempre o “método cientifico”

Enlace ao blogue do club de ciencia: http://clubecienciaatios.blogspot.com.es/

Enlace a web do centro: http://www.edu.xunta.gal/centros/cpiatios/

Enlace a rede social Google+ : https://plus.google.com/u/0/

Enlace ao Facebook :_https://www.facebook.com/corentaaniversario.cpiatios

Enlace ao twitter: https://twitter.com/AtiosValdovinho , @AtiosValdovinho

Enlace ao Instagram: @tecnoloxiaatios

5. CONCLUSIONS:
Tal e como comentabamos na introducion desta memoria, nesta primeira fase do Club de
Ciencia s6 podemos traballar a indagacién cientifica guiada. Esta fase do traballo puido
ser perfectamente avaliada pois para a realizacion de cada un dos experimentos
desenvoltos neste Club de Ciencia do CPl de Atios seguimos o método cientifico.
Partindo do entorno préximo, do mundo que nos rodea, intentamos responder a dubidas
cientificas dunha forma organizada e obxectiva. Seguimos o seguinte esquema de
traballo:

& Fixémonos unha pregunta para explicar un fenébmeno do que descofiecemos a
explicacion.

€@ Observamos e investigamos como é ese fendmeno.

€ Formulamos unha hipétese de traballo.

€ Experimentamos.

€ Analizamos os datos. Elaboramos unha conclusion.

@ E aceptamos ou rexeitamos a hipotese.
Tendo en conta a idade dos nosos alumnos/as e a duracion de cada sesién de traballo

deste Club de Ciencia, desefiamos a seguinte ficha de traballo que nos permite, ao

mesmo tempo, rexistrar cada un dos pasos do método cientifico e avaliar o traballo

desenvolvido en cada sesion.

Modelo de Ficha de Traballo

ROXHEXPERITENTANNOS

CLUBE DE CIENCIA

NOME.

_____________________

____________________________

MATERIALS:

O Club de Ciencia deixou a comunidade educativa do CPI de Atios de Valdovifio unha
moi boa sensacion e estamos dispostos a continuar.
Valdovino, 12 de xullo de 2017
Asinado:
Antonio Cebreiro Melero

Cristina Soto Fernandez

Director do CPI de Atios Coordinadora do Club de Ciencia

